
 
 

 

OKRUŽNO JAVNO TUŽILAŠTVO U DOBOJU                              Potvrđena 25.11.2022.g. 
Broj: T15 0 KTRZ 0009342 21 2 
Doboj, 24.11.2022. godine 
 
 

OKRUŽNOM SUDU U DOBOJU 
 
 Na osnovu člana 43. stav 2 tačka z. i člana 241. stav 1 Zakona o krivičnom postupku 
Republike Srpske, podižem 
 

O  P  T  U  Ž  N  I  C  U 
 

PROTIV: 
 
BRKIĆ MIRSADA, rođen 1972. godine u Odžaku, 
 

 ŠTO JE: 
 
 Kršeći pravila međunarodnog prava sadržana u odredbama člana 3.  stav 1 tačka a. i c. IV 
Ženevske konvencije o zaštiti građanskih lica za vrijeme rata od 12. avgusta 1949. godine i odredbi 
člana 13. stav 2 u vezi sa članom 4. stav 1 i 2 tačke a. i c. Dopunskog protokola II uz Ženevske 
konvencije od 12. avgusta 1949. godine o zaštiti žrtava nemeđunarodnih oružanih sukoba od 08. 
juna 1977. godine (Protokol II),  za vrijeme oružanog sukoba u Bosni i Hercegovini, između 
organizovanih oružanih snaga Vojske Republike Srpske, s jedne strane i Armije Bosne i 
Hercegovine i Hrvatskog vijeća odbrane s druge strane, kao pripadnik 102. brigade HVO-a Odžak,  
u periodu juni-juli mjesec 1992. godine, kao saizvršilac zajedno sa Ribić Senahidom koji je 
pravosnažno osuđen za iste događaje i drugim NN licima, svjesno i voljno, protivzakonito 
zatvarao, zastrašivao, mučio i lišio života dva civilna lica, koji nisu bili naoružani i nisu 
učestvovali u neprijateljstvima, pa je tako: 

 
 

1. U periodu juni-juli mjesec 1992. godine, zajedno sa Ribić Senahidom i drugim za sada NN 
licima, naoružani puškama došli do kuće Lj.R., u mjestu J., opština Vukosavlje, vezali ga i 
odveli zajedno sa drugim civilima Lj.P., M.N., Đ.B. i Lj.R., zatvorili u garažu kuće M.I., gdje 
su ih zastrašivali da će Lj.R. i druge zatvorene civile odvesti na grudobran, na liniju 
razdvajanja, gdje će biti pobijeni, te ih vrijeđali psujući im majku i Vidovdan, a onda ih ostavili 
zaključane u garaži, poslije čega su se civili uspjeli osloboditi i pobjeći prema kukuruzima, a u 
namjeri da ih liše života pucali za njima, ali ih nisu uspjeli pogoditi,  
 

2. U periodu juni – juli mjesec 1992. godine, zajedno sa Ribić Senahidom i drugim za sada NN 
licima, naoružani puškama došli do kuće M.I. u mjestu J., opština Vukosavlje, gdje su u štali 
zatekli M.I., naredili mu da mora pronaći sve ljude, koji su ranije bili vezani u garaži i predati 
ih njima, a nakon što je M. rekao da to ne može učiniti, vezali mu ruke na leđa, a noge oko 
koljena, konopcem za pakovanje paketa iz ''Vunteksa'', rekavši mu da je prvi put uspio da se 
odveže, ali sada sigurno neće, da bi prilikom izlaska iz garaže odvrnuli ventil na plinskoj boci, 
koja je bila povezana sa brenerom i pri polasku rekli M.I. da može živjeti još najviše 15 
minuta, a da će doći da vide da li je još živ, pa ako bude živ, onda će mu guliti kožu i razmisliti 
šta dalje sa njim da urade, kojom prilikom je pri odlasku jedan od osumnjičenih uspio 
neopaženo da zavrne ventil na boci, a M. je po njihovom odlasku uspio se osloboditi veza i 
pobjeći, 

3.  U julu mjesecu 1992. godine, zajedno sa Ribić Senahidom i drugim za sada NN licima, 

naoružani puškama došli u selo J., opština Vukosavlje, ispred kuće Lj.R., gdje su se nalazili 
Lj.S. i Lj.P., pa kada je S. počeo bježati, povišenim glasom povikali na njega da stane, a potom 
u pravcu Lj.S. ispalili iz pušaka nekoliko kratkih rafala, pogodivši S., koji je pao na njivi i na 
mjestu ostao mrtav, dok su Lj.P.i naredili da pođe sa njima, odveli ga stotinjak metara do 
parkiranog automobila marke ''Reno 4'', psujući mu majku i vrijeđajući ga, a potom ga odvezli 
u pravcu Odžaka i uveli u šupu vlasništvo F.K., vezali mu ruke i noge žicom, gdje su ga tukli i 
mučili, palili let lampom po tijelu i lišili života upotrebom oštrog predmeta, zadavši mu brojne 
ubodine, a potom ga objesili o gredu u šupi, 

  
dakle, za vrijeme oružanog sukoba, kršeći pravila međunarodnog prava, zajedno sa Ribić 

Senahidom i drugim za sada NN licima, protivzakonito zatvarao, zastrašivao, mučio i lišio života 
dva civilna lica, 
 
 čime je kao saizvršilac počinio krivično djelo ratni zločin protiv civilnog stanovništva iz 
člana 142. stav 1 Krivičnog zakona SFRJ u vezi sa članom 22. istog Zakona. 
 
  
 

                                                                        OKRUŽNI JAVNI TUŽILAC 
 
         
 
 
Napomena:  
„Podizanje optužnice protiv određene osobe ne znači da je ta osoba zaista i odgovorna za počinjenje 
krivičnog djela. Prema principu presumpcije nevinosti, svako se smatra nevinim za krivično djelo dok 
se pravosnažnom sudskom presudom ne utvrdi njegova krivica“. 
 

                                                                                                          
 


